
угун мен сизларга нодир ва ким- 
матли «Девону луготит-турк» кито- 
бининг Истанбулда сакланаётган 
ягона асл нусхасининг топилиши 

хакида сузлаб бермокчиман.
Азал-азалдан Урта Осиёда яратилган ка­

дим китобларга кизикиш жуда баланд булган. 
Жумладан, «Девону луготит-турк» асарига 
хам. Бу китоб туркий халклар тарихидаги 
изохли, этнографик, тарихий-этимологик лу- 
гатларнинг барча унсурларини камраб олув- 
чи илк универсал лугат булиб, уз муаллифини 
дунёга улуг адабиётчи, тарихчи, географ ва 
бошка куп фанлардан яхши хабардор булган 
йирик фан арбоби, комусий олим сифатида 
танитган. Бу асарда олим туркий кабила ва 
уруглар тилларидаги сузлар маъносини араб 
тилида изохлаб берган. Аммо куп вактлар бу 
нодир асарнинг номи бор эдию, унинг узи йук 
эди. То 1913 йилгача. Хуш, бу нодир ва бебахо 
китобнинг ягона Истанбул нусхасини топиш 
кимга насиб килди? Умрини ва хаётини китоб 
укиш ва йилишга сарфлаган, бунинг учун хат­
то оила курмаган Али Амирийга! У «Девону 
луготит-турк» асари туфайли тарихда колди.

Али Амирий 1857 йилда Туркиянинг Диёр- 
бакир деб номланган хушманзара ва гузал 
шахарнинг узига тук хонадонларидан бирида 
ту^лган. Ёшлигидан китоб укишга мухаббат 
куяди. Китобга муккасидан кетган боладан 
ота-онаси хавотирлана бошлайди. Бола уки- 
ётган китобни яшириб куйишар, унга китоб 
укиш зарарлари хакида ваз укишарди, аммо 
китобсевар Алига бу чоралар кор килмайди. 
Вазият мураккаблашади. Докторлар болакай 
шу кетишда китоб укишни давом эттирса, куз- 
лари ожизланиб колишини айтади. Ота-она 
бундан каттик вахимага тушади. Шу сабаб- 
дан, уни чал^тиш учун газлама сотадиган ду- 
кон очиб бериб, уни пул топишга ургатмокчи 
булишади. Аммо у дукон тезда касодга учрай- 
ди. Чунки Али Амирий савдо ишларига уму-

ман аралашмас, харидорнинг узи улчаб, узи 
пулни ташлаб кетар, ёш сотувчи укиётган ки­
тобнинг кизикарли кахрамонлари билан банд 
буларди. Бундай «савдо усули» узини окла- 
маслиги турган гап. Дукон ёпилгач, уни рас- 
мий махкамаларнинг бирига ишга жойлашти- 
ришади. Бу хам наф бермайди. У хукумат идо- 
расида хам китоб укишни тухтатмайди.

Али Амирий уз шахридаги барча китоб- 
ларни укиб булгач, турли шахарларга бориб, у 
ердаги китобларни хам укишни ният килади. 
У бор пулига китоб сотиб оларди. 1908 йилда 
Истанбулга келиб, бир хужрага жойлашади. У 
ерда узининг ётиши учун бир кулочгина жой- 
ни очик колдириб, колган жойини китоблар 
билан тулдиради. Бу китобларнинг ун турт 
мингдан ортиги нодир ва кулёзма китоблар 
эди. Бу китобларни куз корачигидай эъзоз- 
ларди. Уни китоб сотувчи саххофлар жуда 
кадрлар, чунки Истанбулда бундай китоб «ка- 
сал»ига чалинган, серхиммат харидорни хар 
доим хам учратиш мушкул эди. Кунлардан бир 
куни саххоб Бахром уни чорлаб, кулида бир 
эски китоб борлигини айтади. Али Амирий ду- 
конга кирганида саххоб унинг кулига калин 
муковали, араб ёзувида битилган китобни 
курсатади. Али Амирий афанди китобга ки- 
зикиб, унинг кандай асар эканлигини аник- 
лаш учун сотувчига пулнинг бир кисмини бе­
риб, китобни олиб кетади.

Али Амирий афанди китобни шарк тилла- 
рини яхши биладиган, укасидек якин Рифат 
афандига курсатади. Рифат афанди бу ки­
тобнинг «Девону луготит-турк» эканлигини 
айтгач, иккаласи хам хайрат ичида колишади. 
Чунки купчилик узок вактдан бери бу китобни 
ахтармокда эди. Али Амирий афанди бозор- 
га бориб, китобнинг колган пулини хам бериб 
келади. У китобни 33 лирага сотиб олганди.

Бу нодир китобнинг топилгани тез орада 
бутун Туркияга таркалади. Али Амирий афан­
ди эса, бу китобга хамманинг кузи тушишини

истамайди. Шунинг учун уни жуда эхтиётлаб 
асрайди. Факат китобни Рифатга ишонарди. 
Чунки китоб анча талофат курган, сахифала- 
ри чалкашган эди. Уни тузатиш учун Рифат- 
нинг ёрдами жуда зарур эди. Али Амирий Ри­
фатга китобни бера туриб шундай дейди: 
«Рифат, бу китоб накадар машхур булса, шу- 
кадар юксак, канчалик кимматли булса, шун- 
чалик бебахо. Бирок ташвишли жихати хам 
бор. Китобнинг муковаси чириган, устки кис- 
ми титилиб кетган, вараклари коришган, бо­
ши, сунгги укиб булмас даражага етган. Сахи- 
фаларининг раками йук. Китоб якунланган- 
ми, йукми? Тартиб бериш имкони борми? Бу 
каби саволлар мени махзун этар. Ажабо, ки­
тоб бекаму кустмикан? ...Рифат, сендан ил- 
тимос киламан, хар куни кел. Шу китоб билан 
бир-икки соат шутуллан. Бу китобда камчилик 
йукми, буни аникла». Рифат домла таклифни 
мамнуният билан кабул килади. Икки ойча 
мунтазам равишда шутулланади. Вараклари- 
ни тартибга келтиради. Сахифаларига ракам 
куяди ва эгасига кайтаради.

Китобни топилганини эшитган машхур 
шахслардан бири Зиё Кукалп китобни бир 
марта, бу дунё кузи билан куриш «касаллиги- 
га» чалинади. У асарни куриш учун Али Ами- 
рийнинг уйига боради. Бирок Али Амирий ун- 
га китобни курсатмайди. Сунгра Зиё Кукалп 
мамлакат бош вазирига мурожаат килади. 
Бош вазир билан борганда хам китобни 
уларга курсатмайди.

Кунлардан бир куни Али Амирий афанди- 
нинг уйига Венгрия давлатидан бир элчи ке- 
лади ва «Девону луготит-турк» асари учун 10 
минг олтин таклиф килади. Али Амирий улар­
га: «Мен миллат маънавиятига оид булган бир 
нарсани пулга сотадиган ватан хоини эмас- 
ман. Даф булинг!» -  деб катъий уларни хай- 
даб солади. Улардан сунг Франция Миллий 
кутубхонасининг бир вакили келиб, Али Ами- 
рийга шундай таклиф айтади: «Агар бизга ки­
тобни берсанг, Париждан уч каватли сарой 
берамиз. Барча хизматчилари билан. Ойлик 
маошни биз эмас, сен белгилайсан. Сен айт- 
ган пулни умрингнинг охиригача хеч бир мо- 
нийликсиз тулаймиз. Бундан ташкари, «Дево­
ну луготит-турк» кутубхонанинг кайси булими- 
дан жой олса, уша булимга сенинг номингни 
берамиз». Али Амирий уларга хам хеч икки- 
ланмай: «Мен ватан хоини эмасман. Йуко- 
линг!» -  дея жавоб беради.

Китобнинг мухим эканлигини билган Али 
Амирий 1915 йилда Рифатнинг олдига келиб 
шундай дейди: «Бу китобни олиб, нашр этай- 
лик, деб ният килдим. Бу хазинанинг калити

сенинг кулингда. Кел, менга ёрдам бер. Шу 
китобни олайлик. Уни бутун туркларга арму- 
гон этайлик. Кани, менга чорасини айт!». 
Шундан сунг китобнинг нусхалари пайдо бу- 
лади ва бутун туркий дунёга таркайди.

Али Амирий ёшига ёш кушилган сайин узи 
жамлаган китобларнинг кейинги такдиридан 
хавотири ортиб борарди. Али Амирий бунга 
хам чорани узи топади. У подшога шундай 
мазмундаги хат ёзади: «Агар менга китобла- 
римни саклаш учун бир кутубхона куриб бер- 
сангиз, барча китобларимни, шунингдек, «Де­
вону луготит-турк» ни хам шу кутубхонага топ- 
шираман». Подшо бу фикрни кабул килиб, 
Али Амирийга кутубхона куриб беради. Хо- 
зирда Истанбулда Али Амирийнинг 30 минг- 
дан зиёд китоблари ва «Девону луготит- 
турк»нинг асл нусхасини узида жамлаган 
Миллат кутубхонаси фаолият юритади. Али 
Амирийнинг килган бу химмати учун подшо 
унга 300 олтин жунатади. Али Амирий буни 
хам кабул килмайди: «Мен бу пулни кабул ки- 
лолмайман. Чунки миллатнинг бир мулкини 
сотган одам сифатида виждоним кора були- 
шини истамайман. Ундан кура, бу пулни, 
Истанбулнинг чекка-чекка шахарларида оч- 
нахор яшаётган одамларга улашинг. Улар оч 
булиб, мен тук яшай олмайман», дейди.

Мана шундай нодир китобларимизни ас- 
раб колган одамнинг вафоси унутиладими? 
Уларнинг ёди учадими? Йук, учмайди. Биз- 
нинг дунёга худди шундай китобга мухаббат 
куйган, фидойи инсонлар керак. Шу вафо 
учун хам сизларга бу вокеани келтирдим. 
Ниятимиз, нодир китобларни кузимиз нури- 
дек кадрлайлик. Чунки, миллатнинг узлиги 
китобларда яшайди...

